
SHBA ndérhyn né mbéshtetje té Elon Musk pér
anulimin e gjobés 120 milioné euro ndaj X hga
BE-ja

ﬂaa‘ a

Departamenti amerikan i Drejtésisé ka kérkuar té pérfshihet né betején ligjore té Elon Musk dhe platformés X
kundér gjobés prej 120 milioné eurosh, ose 105 milioné paundésh, té vendosur nga Bashkimi Evropian pér
pérdorimin e shenjave blu té verifikimit.

Kérkesa éshté depozituar né Gjykatén e Pérgjithshme t& BE-s&, ku SHBA-ja synon t& mbéshtesé pérpjekjet e
Musk dhe X pér rrézimin e vendimit t& Komisionit Evropian.

Sipas DOJ-sg, Statuti i Gjykatés sé Drejtésisé sé BE-sé lejon ndérhyrjen e njé shteti né njé ¢éshtje gjygésore kur
ai mund té déshmojé se Ka “interes né rezultatin e ¢éshtjes”.

Departamenti amerikan argumenton se Uashingtoni “ka njé interes té garté” pér té garantuar gqé vendimet e
Komisionit t& merren dhe zbatohen né pérputhje me “ményrén se si juridiksioni territorial kuptohet pérgjithésisht
né té drejtén ndérkombétare”.

Gjithashtu, SHBA-ja kérkon gé vendimi t& mos démtojé né asnjé formé shérbimet dixhitale me seli né Ameriké, té
cilat, sipas saj, “kontribuojné ndjeshém” né ekonominé amerikane.

Té enjten, ndihmésprokurori i pérgjithshém amerikan Brett A. Shumate akuzoi Komisionin Evropian se kishte
“tentuar né ményré té papérshtatshme” té zgjeronte juridiksionin e vet mbhi kompani amerikane qé ndodhen
jashté kontrollit té tij.

Gjobén, e njoftuar né dhjetor 2025, Komisioni Evropian e lidhi me ményrén se si X pérdor shenjat blu. Sipas tij,
platforma “i mashtron pérdoruesit” duke u dhéné mundési personave té paguajné pér verifikimin, pa “verifikuar né
ményré kuptimploté” identitetin e mbajtésit té llogarisé.

Rregullatorét evropiané e akuzuan gjithashtu X pér mungesé transparence rreth reklamave dhe pér pengimin e
studiuesve gé kérkonin akses né té dhéna publike.

Kur u vendos gjoba, Henna Virkkunen, nénkryetarja ekzekutive e Komisionit pérgjegjése pér sovranitetin
teknologjik, tha se institucioni po “e mbante X pérgjegjés pér cenimin e té drejtave t& pérdoruesve dhe
shmangien e pérgjegjésisé”.

“Mashtrimi i pérdoruesve me shenjat blu t& verifikimit, fshehja e informacionit mbi reklamat dhe pérjashtimi i
studiuesve nuk kané vend né hapésirén online t& BE-s&€”, u shpreh ajo.

Musk, i cili shpenzoi miliona dollaré pér té ndihmuar né zgjedhjen e Donald Trumpit dhe republikanéve té tjere,
ka deklaruar mé herét se rregullat evropiane pér teknologjiné “pengojné pé&rparimin” e kompanive.

Sekretari amerikan i Shtetit, Marco Rubio, si dhe Komisioni Federal i Komunikimeve, FCC, e kané kritikuar
rregullatorin evropian, duke e akuzuar pér sulm dhe censurim té& kompanive amerikane.

“Gjoba e Komisionit Evropian nuk &shté thjesht njé sulm ndaj X; &shté njé sulm ndaj t& gjitha platformave
amerikane té teknologjisé dhe popullit amerikan nga geverité e huaja”, shkroi Rubio né njé postim né X.

Ai shtoi: “Ditét e censurimit t& amerikanéve online kané pérfunduar.”
Musk e ripostoi deklaratén e Rubios dhe e shogéroi me komentin: “Absolutisht.”

Komisioni Evropian ka mohuar se po synon njé kombési t& caktuar, duke théné se po mbron standardet e veta
digjitale dhe demokratike, ndérsa synon té ruajé rolin e BE-sé si piké referimi globale.

Ky ishte vendimi i paré zyrtar i Komisionit pér mospérputhje me rregullat né kuadér té Aktit t& Shérbimeve
Digjitale, DSA-sé&, njé prej dy paketave té detyrueshme gé rregullojné platformat online né Bashkimin Evropian.

Ndérkohé, BE-ja po kryen edhe hetime t€ tjera ndaj X. Mes tyre éshté edhe njé proceduré pér asistentin e
integruar me inteligjencé artificiale, Grok, pér shkak té shgetésimeve se ai &shté pérdorur pér krijimin e imazheve
té seksualizuara té personave realé.

